
«Հայաստանի Հանրապետության Կենտրոնական բանկի մասին» ՀՀ օրենքի 14-րդ հոդ​վա​ծի 1-ին մասի, «Հայաստանի Հանրապետության բյուջետային համակարգի մասին» ՀՀ օրեն​քի 21-րդ հոդվածի 13-րդ մասի և ՀՀ վարչապետի 2010 թվականի դեկտեմբերի 20-ի N 1144-Ն որոշ​ման պա​հանջներին համապատասխան ՀՀ կենտրոնական բանկը (այսուհետև` Բանկ) ՀՀ ֆի​​նանս​նե​րի նախարարություն է ներկայացրել Բանկի խորհրդի 2011 թվականի սեպտեմբերի 15-ի N 243-Ա որոշ​մամբ հաստատված Բանկի 2012 թվականի վարչական ծախսերի նախա​հա​շի​վը և կապիտալ ներ​դրումների ծրագիրը` ՀՀ 2012 թվականի պետական բյուջեի նախագծում նե​րառելու համար: 

«Հայաստանի Հանրապետության բյուջետային համակարգի մասին» ՀՀ օրենքի 16-րդ հոդ​​վածի 3-րդ մասի «ժբ2» կետի պահանջի համաձայն սույն եզրակացությունը տրվում է Բան​կի կող​մից ներկայացված` վերը նշված փաստաթղթերի վերաբերյալ: 

Ա. Վարչական ծախսերի նախահաշվի նախագծով նախատեսված ծախսերի վերաբերյալ
1. Ըստ Բանկի 2012 թվականի վարչական ծախսերի նախահաշվի (այսուհետև` Նա​խա​հա​շիվ), 2012 թվականին Բանկի վարչական ծախսերը կկազմեն 5,907.5 մլն դրամ, որը գե​րա​զան​ցում է 2011 թվա​կա​նի համար «Հայաստանի Հանրապետության 2011 թվականի պետական բյուջեի մասին» ՀՀ օրենքով (այ​սու​հետև` Օրենք) հաս​տատ​ված համապատասխան ցուցանիշը 9.1 %-ով կամ 494.8 մլն դրա​մով, որի հիմնական մասը` 96.3 %-ը կամ 476.4 մլն դրամը բաժին է ընկնում Բանկի ապարատի պահ​​​պանման ծախսերին:

2. Ըստ Նախահաշվի, 2012 թվականին Բանկի ապարատի պահպանման ծախսերը նա​խա​​տեսվել են 5,657.8 մլն դրամի չափով, որը գերազանցում է Օրենքով հաստատված հա​մա​պա​տաս​խան ցու​ցանիշը 9.2 %-ով կամ 476.4 մլն դրամով: Բանկի ապարատի պահպանման 2012 թվա​կա​նի ծախ​սերի 89.9 %-ը (2011 թվա​կանի` 89.5 %-ի դիմաց) կամ 5,086.3 մլն դրամը բաժին է ընկ​նում Բան​կի աշխատակիցների աշխա​տա​վարձի (ներառյալ պարգևատրումը և նյութական խրա​​խու​սու​մը), պարտադիր սոցիալական ապա​հո​վու​​թյան վճարների և սոցիալական ապա​հո​վու​թյան գծով ծախսերին, որը գերազանցում է նույն ցու​ցա​նիշի գծով 2011 թվականի համար Բան​կի կող​մից նախատեսված 4,639.0 մլն դրամը 9.6 %-ով կամ 447.3 մլն դրամով:
2.1. Բանկի աշխատակիցների աշխատավարձի (ներառյալ աշխատավարձին հա​վա​սա​րեց​ված մի​ջոցների) գծով ծախսերը Օրենքով հաստատվել են 3,946.0 մլն դրամ, որի դիմաց, ըստ Բան​​կի կողմից ներ​կայացված Մեկնաբանության (այսուհետև` Մեկնաբանություն), 2012 թվա​կա​նին նախատեսվել է 4,329.3 մլն դրամ (383.3 մլն դրամ կամ 9.7 % աճով): Մեկնաբանության հա​​մա​ձայն Բանկի աշ​խա​տա​կից​ների աշխատավարձի և նրան հավասարեցված միջոցների հաշ​​վար​կը կատարվել է` ելնելով «Հա​յաս​տա​նի Հանրապետության կենտրոնական բանկի մա​սին» ՀՀ օրեն​քի 14-րդ կետի «զ» ենթակետի պա​հանջ​ներից, համաձայն որի Բանկի աշխա​տա​կից​ների աշ​խա​տավարձի միջինը պետք է հա​մա​պա​տաս​խա​նի ՀՀ բանկային համակարգի մի​ջին աշ​խա​տա​վար​ձին: Բանկի աշխատակիցների միջին աշխատավարձը 2012 թվա​կա​նի համար ընդունվել է 451.5 հազ. դրամ, որը 2011 թվականի համար նախատեսված նույն ցու​ցա​նիշը գերազանցում է 13.1 հազ. դրամով կամ 3.0 %-ով (ըստ Մեկնաբանության, 2012 թվա​կանի համար ՀՀ առևտրային բանկերի կող​մից ՀՀ բանկային համակարգի միջին աշ​խատավարձի չափը կանխատեսվոում է 548.0 հազ. դրամ): Աշխատավարձի 2012 թվա​կա​նի հաշվարկը կատարվել է 800 աշ​խա​տակ​ցի հաշվով (2011 թվա​կանի համար նախատեսված 750 աշ​խա​տակցի դիմաց): Բանկի աշխատակիցների թվաքանակի ավելացումը կապված է Դիլիջանում կա​ռուցվող «Ուսումնահետազոտական կենտրոն» և «Գիտելիք հանուն զարգացման» համալիր​նե​րի բացման հետ: Նշված հաստատություններում նախատեսվում է բացել 50 նոր հաստիք, այդ թվում` կառույցների ղեկավարների, ղեկավարների տեղակալների, 15 հետազոտողի, սպասարկող անձնակազմի: Նախատեսվում է, որ ուսումնահետազոտական կենտրո​նում պետք է աշխատեն մասնագիտական բարձր որակավորում, գիտական աստի​ճան​ ունեցող հետազոտողներ:
Պարտադիր սոցիալական ապահովության վճարների և սոցիալական ապահովության այլ ծախ​​սե​րի գծով Նախահաշվով նախատեսված 757.0 մլն դրամից 390.0 մլն դրամը (2011 թվա​կանի 361.0 մլն դրա​մի դիմաց) ծրագրվել է պարտադիր սոցիալական ապահովության վճար​ները կա​տա​րելու, իսկ 367.0 մլն դրամը` Բանկի աշխատակիցների առողջության ապա​հով​ման և այլ ծախ​սերը հոգալու համար (2011 թվա​կանի 332.0 մլն դրամի դիմաց):  

2.2. Ռազմավարական խնդիրների իրականացման գործում կարևորելով անձնակազմի վե​​​րա​​​պատ​րաստումը` 2012 թվականին Բանկը կշարունակի ապահովել իր աշ​խա​տա​կից​նե​րի մաս​​նակ​ցու​թյու​նը ինչպես ՀՀ տարածքում, այնպես էլ արտասահմանում վերապատրաստման ծրագ​​րերին, ուսուցողական և փորձի փոխանակ​ման այցե​րին: 2012 թվականին գործուղման ծախ​​սերը (ներառյալ անձնակազմի ուսուցման և վերա​պատ​րաստման ծախսերը) նախա​տես​վում են 432.8 մլն դրամի չափով, որը 2011 թվականի ծրա​գրա​յին համապատասխան ցուցանիշը գե​րազանցում է 21.3 մլն դրամով կամ 5.2 %-ով: 

2.3. Բանկի 2012 թվականի ներկայացուցչական ծախսերը ծրագրվել են 54.2 մլն դրամ, որը 2011 թվա​կանի համար նախատեսված նույն ցուցանիշից ավելի է 0.2 մլն դրամով կամ 0.4 %-ով: Ըստ Մեկնաբանության, 2012 թվականին նախատեսվում է մի շարք միջազգային պատվիրա​կութ​յուն​ների ընդունելությունների կազմակերպում և միջազգային ձևաչափի սեմինար-դասըն​թաց​​ների անցկացում Հայաստանի Հանրա​պե​տութ​յու​նում: 
2.4. Ծառայողական փոխադրամիջոցների շահագործման և սպասարկման 2012 թվականի ծախ​սերը նախատեսվել են 84.4 մլն դրամի չափով, որը Օրենքով հաստատված մակարդակը գե​րա​զանցում է 7.6 մլն դրամով կամ 10.0 %-ով: Ծառայողական փոխադրամիջոցների շա​հա​գործ​ման ծախսերի հաշվարկները կատարվել են շահագործվող 27 ավտոմեքենայի համար` հիմք ըն​դու​նելով 2011 թվականին Բանկի կողմից վառելիքի ձեռքբերման և ավտոմեքենաների տեխ​​սպա​սարկ​ման համար կնքված պայմանագրերը:

3. Լրատվական տեղեկատվության և մասնագիտական գրականության ձեռքբերման ծախ​​սերը 2012 թվականին կկազմեն 64.8 մլն դրամ, որը 0.8 %-ով կամ 0.5 մլն դրամով զիջում է 2011 թվականի համար նախատեսված համապատասխան ցուցանիշը: 

4. Տնտեսական նյութերի և արագամաշ առարկաների դուրսգրման հետ կապված 2012 թվա​կանի ծախսերը, որոնք ներառում են Բանկի շենքի մաքրության և բնականոն գոր​ծու​նեու​թյան ապահովման, էլեկտրասարքավորումների վերանորոգման համար անհրաժեշտ նյութերի ձեռք​բերումը և արխիվի կարգավորումը, Բանկի կողմից նախատեսվում են 102.4 մլն դրամի չա​փով, որը 14.5 մլն դրամով կամ 16.5 %-ով ավելի է 2011 թվականի համար նախատեսված գու​մարից:

5. 2012 թվականի ծառայողական նպատակներով օգտագործվող կապի միջոցների հետ կապված ծախսերը նախատեսվում են 62.4 մլն դրամ, որը 2011 թվականի ծրագրային նույն ցու​ցա​նի​շը զիջում է 0.6 մլն դրամով կամ 1.0 %-ով: 
6. Չնախատեսված ծախսերը 2012 թվականի համար ծրագրվել են 20.0 մլն դրամի չա​փով, որը գերազանցում է 2011 թվականի ծրագրային նույն ցու​ցա​նի​շը 5.0 մլն դրամով կամ 33.3 %-ով: Չնախատեսված ծախսերը կազմում են Բանկի 2012 թվականի համար ծրագրվող վարչական ծախսերի ընդհանուր ծավալի 0.3 %-ի չափով:
Բ. Կապիտալ ներդրումների ծրագրի նախագծով նախատեսված ծախսերի վերաբեր​յալ
Բանկի կապիտալ ներդրումների առավելագույն սահմանաքանակը 2012 թվականի հա​մար Բանկի կողմից առաջարկվում է սահմանել 35,200.9 մլն դրամի չափով, որից 26,280.1 մլն դրամը կամ 74.7 %-ը, ըստ Մեկնաբանության, պայմանավորված է Դիլիջանում «Ուսումնահե​տա​զո​տական կենտրոն» և «Գիտելիք հանուն զար​գաց​ման» համալիր​նե​րի կա​ռուցմամբ: 

Բանկի կապիտալ ներդրումների 2012 թվականի առավելագույն սահմանաքանակը Օրենքով հաս​տատ​ված հա​մա​պատասխան ցուցանիշից ավե​​լի է 10,997.7 մլն դրամով կամ 45.4 %-ով: Էական փոփոխության են ենթարկվել նաև կապիտալ ներդրումների ընդհանուր ծավալում առանձին տար​րերի տեսակարար կշիռները: 
Մասնավորապես, 2012 թվականի համար Բանկի կող​մից նա​խա​տեսվում է ծրագրված կա​պի​տալ ներդրումների առավելագույն սահմանաքա​նա​կի.

ա) 72.4 %-ը կամ 25,495.0 մլն դրամն առանձնացնել Բանկի աշխատանքային շենքերի և շի​նու​թյունների կառուցման, ձեռքբերման և կապիտալ վերանորոգման համար: Նշված գումարը 14,475.0 մլն դրա​մով կամ 2.31 անգամ գերազանցում է 2011 թվականի ծրագրային համապա​տաս​խան ցուցանիշը  (2011 թվականին այս տարրը կազմում էր կապիտալ ներդրումների ծրագ​րային ցուցանիշի 45.5 %-ը): Ըստ Մեկնաբանության, նշված գումարը պլանավորվում է ծախսել.
- Դիլիջանի ուսումնահետազոտական կենտրոնի կառուցման աշխատանքները շարունակելու համար` 10,330.0 մլն դրամ, որը նախատեսվում է օգտագործել Դի​լի​ջանի ուսումնահետազոտա​կան կենտրոնի վարչական շենքի կառուցման համար,

- Դիլիջանում կենտրոնական բանկի աշխատակիցների ժամանակավոր կացության համար նախատեսված բնակելի շենքի համար` 3,200.0 մլն դրամ: Բնակելի շենքի տարածքում նախա​տես​վում է նաև մանկապարտեզի կառուցում Բանկի աշխատակիցների երեխաների համար,

- կացարանների կառուցում Բանկի աշխատակիցների համար` 11,700.0 մլն դրամ,
- «Գիտելիք հանուն զարգացման» համալիրի համար` 150.0 մլն դրամ,

- Սիսիանում նոր Տարածքային դրամարկղային կենտրոնի կառուցման համար` 115.0 մլն դրամ:

բ) 21.0 %-ը կամ 7,400.0 մլն դրամն ուղղել այլ իրավաբանական անձանց կանոնադրական կա​​պիտալում ներդրմանը: Նշված գումարը 3,900.0 մլն դրա​մով կամ 34.5 %-ով զիջում է 2011 թվա​​կանի ծրագրային համապա​տաս​խան ցուցանիշը  (2011 թվականին ծախսային այս տարրը կազմում էր կա​​պիտալ ներդրումների ծրագ​րային ցուցանիշի 46.7 %-ը): Իրավաբանական անձանց կանո​նա​դրական կա​պիտալում ներդրումները նախատեսվում են`

- «Ազգային հիփոթեքային ընկերություն» և «Բնակարան երիտասարդներին» ՈՒՎԿ-ների մասով` 6,000.0 մլն դրամ,

- «Հայինկասացիա» ՓԲԸ-ի մասով` 1,400.0 մլն դրամ.

գ) 6.3 %-ը կամ 2,234.9 մլն դրամի չափով գումար հատկացնել համակարգչային տեխ​նի​կայի, գրասենյակային գույքի, կապի միջոցների, Բանկի հիմնական գործունեությանն առնչվող այլ (այդ թվում` անվտանգության ապահովման համար) հիմնական միջոցների ձեռքբերման և կա​պի​տալ վերանորոգման համար: Նշված գումարը 369.7 մլն դրամով կամ 19.8 %-ով գերա​զան​ցում է 2011 թվականի ծրագրային համապատասխան ցուցանիշը (2011 թվականին ծախսային այս տարրը կազմում էր կա​​պիտալ ներդրումների ծրագ​րային ցուցանիշի 7.7 %-ը): Նշված խումբ ծախսերի ծրագրված գումարով նախատեսվում է ձեռք բերել.
- 2,112.6 մլն դրամի համակարգչային տեխնիկա (կազմում է այս խումբ ծախսերի 94.5 %-ը): 2012 թվականի համար նախատեսված գումարը 2011 թվականի ծրագրային մակարդակը գերա​զան​ցում է 1,109.5 մլն դրամով կամ 2.11 անգամ,

- 20.6 մլն դրամի էմիսիոն և կանխիկ դրամով գործառնությունների ապահովման համար ան​հրաժեշտ հիմնական միջոցներ (կազմում է այս խումբ ծախսերի 0.9 %-ը): 2012 թվականի հա​մար նախատեսված գումարը 2011 թվականի ծրա​գ​րային մակարդակը պակաս է 774.6 մլն դրա​մով կամ 38.57 անգամ,

- 53.1 մլն դրամի գրասենյակային գույք, կապի միջոցներ և Բանկի հիմնական գոր​ծու​նեու​թյանն առնչվող այլ հիմնական միջոցներ (կազմում է այս խումբ ծախսերի 2.4 %-ը), 2012 թվա​կա​նի ծրագրային մակարդակը գերազանցում է 4.2 մլն դրամով կամ 8.5 %-ով,
- 48.5 մլն դրամի անվտանգության ապահովման համար հիմնական միջոցներ (կազմում է այս խումբ ծախսերի 2.2 %-ը), 2011 թվականի ծրագրային մակարդակը գերազանցում 30.6 մլն դրամով կամ 2.71 անգամ:

դ) 0.2 %-ը կամ 71.0 մլն դրամը (2011 թվականի ծրագրային մակարդակը գերազանցում է 53.0 մլն դրամով կամ 3.94 անգամ) հատկացնել վարչական նպատակներով իրականացվող կապիտալ ներդր​մանը` ձեռք բերելով 1 հատ HYUNDAI մակնիշի ավտոբուս և 2 հատ Volkswagen The crafter մակնիշի միկրոավտոբուսներ:
Այսպիսով,  հաշվի առնելով վերը նշվածը` գտնում ենք, որ Բանկի ծախսերի 2012 թվակա​նի Նախահաշվով և կապիտալ ներդրումների ծրագրով նախատեսված ծախսերի ուղղութ​յուն​ներն ու ծավալները հնարա​վո​րութ​յուն կընձեռեն Բանկին ապահովելու իր բնա​կա​նոն գոր​ծու​նեու​թյունն ու կարողությունների զարգացումը: Դրա հետ մեկտեղ, նկատի ունե​նա​լով Բանկի վեր​​ջին տարիների գործունեության տարեկան արդյունքներով ստաց​ված փաստացի, ինչպես նաև առա​ջիկա տարիների արդյունքներով Բանկի կողմից ակնկալ​վող վնասը նպատակահարմար ենք գտնում առաջարկել Բանկին մեկ ան​գամ ևս քննարկել Բան​​կի 2012 թվականի առաջարկվող ծախսերը, դրանց ծավալը հնա​րա​վո​րինս կրճատելու նկա​տա​ռումով:

